К ОПУБЛИКОВАНИЮ
КОМИ РЕСПУБЛИКАСА ЮРАЛЫСЬЛӦН
ИНДӦД

«КОМИ РЕСПУБЛИКАЛЫ 100 ВО» 
Коми Республикалӧн юбилейлы сиӧм медаль йылысь

«Коми Республикаын наградаяс да ошкӧмъяс йылысь» Коми Республикаса Оланпас серти да Коми Республика водзын заслугаясысь гражданаӧс ошкӧм могысь шуа:
1. Урчитны «КОМИ РЕСПУБЛИКАЛЫ 100 ВО» Коми Республикалӧн юбилейлы сиӧм медаль.
2. Вынсьӧдны:
1) «КОМИ РЕСПУБЛИКАЛЫ 100 ВО» Коми Республикалӧн юбилейлы сиӧм медаль сетан пӧрадок да условиеяс 1 №-а содтӧд серти;
2) «КОМИ РЕСПУБЛИКАЛЫ 100 ВО» Коми Республикалӧн юбилейлы сиӧм медальлысь образец да опишитӧм 2 №-а содтӧд серти;
3) «КОМИ РЕСПУБЛИКАЛЫ 100 ВО» Коми Республикалӧн юбилейлы сиӧм медаль дорӧ эскӧданпаслысь образец 3 №-а содтӧд серти.
[bookmark: Par11]3. Коми Республикаса Юралысьлӧн Администрациялы могмӧдны  «КОМИ РЕСПУБЛИКАЛЫ 100 ВО» Коми Республикалӧн юбилейлы сиӧм медальяс да на дорӧ эскӧданпасъяс лӧсьӧдӧмсӧ.
[bookmark: Par12]4. Тайӧ Индӧдыс вынсялӧ сійӧс кырымалан лунсянь.



Коми Республикаса Юралысь	                                                               В. Уйба

Сыктывкар
2020 вося вӧльгым тӧлысь 5 лун
120 №

ВЫНСЬӦДӦМА
Коми Республикаса Юралысьлӧн
2020 во вӧльгым тӧлысь 5 лунся 120 №-а Индӧдӧн
(1 №-а содтӧд)

«КОМИ РЕСПУБЛИКАЛЫ 100 ВО» 
Коми Республикалӧн юбилейлы сиӧм медаль сетан 
ПӦРАДОК ДА УСЛОВИЕЯС

1. Тайӧ Пӧрадокыс да условиеясыс (водзӧ – Пӧрадок) ладмӧдӧны «КОМИ РЕСПУБЛИКАЛЫ 100 ВО» Коми Республикалӧн юбилейлы сиӧм медаль (водзӧ – Медаль) сетӧмкӧд йитчӧм юалӧмъяс.
Медальсӧ урчитӧма Коми Республика артмӧдӧмсянь 100 во тырӧмсӧ кыпыда пасйӧм могысь. 
Медаль оз ло Коми Республикаса канму наградаӧн да сетсьӧ 2021 во чӧжӧн.
[bookmark: Par0]2. Медальсӧ сетӧны гражданалы, кодъяс асланыс уджӧн, канму, общественно-политическӧй, наука, велӧдан, культура, спорт, бурвӧчан да мукӧд уджӧн могмӧдӧны Коми Республикалысь социальнӧя да экономика боксянь сӧвмӧмсӧ, кодъяслӧн уджыс ёна тӧдчис Коми Республика сӧвмӧдӧм, сылӧн олысьяслысь оланногсӧ бурмӧдӧм, регионлысь престижсӧ да тӧдчанлунсӧ кыпӧдӧм вылӧ.
3. Медаль сетӧм йылысь ходатайствосӧ вӧзйӧны Коми Республикаса канму власьт органъясӧн юрнуӧдысьяс, Коми Республикаса мукӧд канму органӧн юрнуӧдысьяс, Коми Республикаын кар кытшса либӧ муниципальнӧй районса муниципальнӧй юкӧнлӧн меставывса администрацияса юралысь (юрнуӧдысь), организацияясӧн, ӧтйӧза ӧтувъясӧн юрнуӧдысьяс (водзӧ – водзмӧстчысьяс).
4. Кык либӧ унджык водзмӧстчысь оз вермыны ӧтпырйӧ вӧзйыны ӧти и сійӧ жӧ кандидатсӧ, кодлы колӧ сетны Медаль.
5. Коми Республикаса Юралысь ачыс вермӧ вӧзйыны Медаль сетӧм вылӧ кандидатӧс.
6. Медаль сетӧм йылысь ходатайствоыс оформитсьӧ тайӧ Пӧрадок дорӧ содтӧдын индӧм форма серти (водзӧ – награда сетӧм йылысь ходатайство).
Награда сетӧм йылысь ходатайствосӧ гижӧны печатнӧя, сэні оз позь вӧчны торксьылӧмъяс да веськӧдӧмъяс.
Тайӧ Пӧрадоклӧн 3 пунктын индӧм водзмӧстчысьясыс асьныс кывкутӧны награда сетӧм йылысь ходатайствоын индӧм тӧдмӧгъяслӧн стӧчлунысь да збыльлунысь.
7. Сэк, кор Коми Республикаса Юралысь ачыс кыпӧдӧ кандидатлы Медаль сетӧм йылысь юалӧмсӧ, Коми Республикаса Юралысьлӧн Администрация (водзӧ – Администрация) оформитӧ Коми Республикаса Юралысьӧн кыпӧдӧм награда сетӧм йылысь ходатайство.
8. Водзмӧстчысь ыстӧ награда сетӧм йылысь ходатайствосӧ сӧгласуйтӧм вылӧ:
а) Коми Республикаса канму власьт органӧн, Коми Республикаса мукӧд канму органӧн юрнуӧдысьлы (водзӧ – канму органӧн юрнуӧдысь), коді видзӧдӧ лӧсялана отрасльын (веськӧдлан юкӧнын) организациялӧн (учреждениелӧн) удж бӧрся (координируйтӧ сійӧс), кӧні кандидат збыльмӧдӧ (збыльмӧдіс) удж либӧ йӧзкотыр удж, случайяс кындзи, кор водзмӧстчысьясӧн лоӧны канму органъясӧн юрнуӧдысьяс;
б) мукӧд случайын – Коми Республикаын кар кытшса либӧ муниципальнӧй районса муниципальнӧй юкӧнлӧн меставывса администрацияса юралысьлы (юрнуӧдысьлы) (водзӧ – меставывса администрацияса юралысь), кодлӧн мутасын кандидат збыльмӧдӧ (збыльмӧдіс) удж либӧ йӧзкотыр удж, случайяс кындзи, кор водзмӧстчысьӧн лоӧ меставывса администрацияса юралысь.
9. Канму органӧн юрнуӧдысь, меставывса администрацияса юралысь (водзӧ – шыӧдчысьяс) видлалӧны награда сетӧм йылысь ходатайствосӧ сӧгласуйтӧм вылӧ сылӧн воан лунсянь 30 лунысь оз дырджык.
Сэк, кор награда сетӧм йылысь ходатайствосӧ сӧгласуйтӧма, шыӧдчысь оформитӧ кандидатлы Медаль сетӧм йылысь письмӧ-поддержка да ыстӧ тайӧ письмӧсӧ Коми Республикаса Юралысьлы награда сетӧм йылысь ходатайствокӧд ӧттшӧтш. 
Сэк, кор награда сетӧм йылысь ходатайствоыс оз лӧсяв тайӧ Пӧрадоклӧн 6 пунктса корӧмъяслы, шыӧдчысь бергӧдӧ сійӧс водзмӧстчысьлы подулалӧм вочакывйӧн бергӧдан помкаяссӧ индӧмӧн.
Водзмӧстчысь вермӧ выль пӧв сетны награда сетӧм йылысь ходатайствосӧ бергӧдан помкаяссӧ бырӧдӧм бӧрын, кутшӧмъясӧс индӧма подулалӧм вочакывйын.
10. Шыӧдчысь 2021 вося вӧльгым тӧлысь 15 лунысь оз сёрджык сетӧ Администрацияӧ награда сетӧм йылысь ходатайство кандидатлы Медаль сетӧм йылысь письмӧ-поддержкакӧд ӧттшӧтш (водзӧ – награднӧй документъяс), да сылӧн воан лунӧ сійӧс пасйӧны Администрацияын делопроизводство котыртан пӧрадок серти, мый вынсьӧдӧма Администрацияӧн.
Сэк, кор Администрацияӧ воӧм награднӧй документъясыс оз лӧсявны тайӧ Пӧрадоклӧн 6, 8 пунктъясса корӧмъяслы, Администрация тайӧ документъяссӧ пасъян лунсянь 15 лун чӧжӧн бергӧдӧ найӧс шыӧдчысьлы подулалӧм вочакывйӧн бергӧдан помкаяссӧ индӧмӧн.
Шыӧдчысь вермӧ выль пӧв сетны Администрацияӧ награднӧй документъяссӧ бергӧдан помкаяссӧ бырӧдӧм бӧрын, кутшӧмъясӧс индӧма подулалӧм вочакывйын, тайӧ пунктлӧн медводдза абзацын индӧм кадколастысь оз сёрджык.
11. Награднӧй документъяссӧ, кутшӧмъяс лӧсялӧны тайӧ Пӧрадоклӧн 6, 8 пунктъясса корӧмъяслы, ыстӧны Коми Республикаса наградаяс серти комиссияӧ (водзӧ – Комиссия) да видлалӧны Администрацияын пасъян лунсянь 45 лун чӧжӧн Комиссия йылысь положение серти, мый вынсьӧдӧма Коми Республикаса Юралысьӧн.
12. Коми Республикаса Юралысь Комиссиялӧн помшуӧм подув вылын примитӧ татшӧм помшуӧмъясысь ӧтиӧс:
[bookmark: __DdeLink__659_1202390568]1) награда сетӧм йылысь ходатайство ошкӧм йылысь;
2) награда сетӧм йылысь ходатайство вештӧм йылысь, мый йитчӧма кандидатлӧн Медаль сетан условиеяслы лӧсявтӧмлункӧд, кутшӧмъясӧс урчитӧма тайӧ Пӧрадоклӧн 2 пунктӧн.
13. Сэк, кор Коми Республикаса Юралысь вештӧ награда сетӧм йылысь ходатайствосӧ, Администрация сійӧс вештан лунсянь 14 лун чӧжӧн гижӧмӧн юӧртӧ та йылысь шыӧдчысьлы вештан помкаяссӧ индӧмӧн да бергӧдӧ награднӧй документъяссӧ.
14. Медаль сетӧм йылысь помшуӧмыс оформитсьӧ Коми Республикаса Юралысьлӧн тшӧктӧмӧн.
15. Медальсӧ да сы дорӧ эскӧданпассӧ кыпыд обстановкаын награда босьтысьлы веськыда сетӧ Коми Республикаса Юралысь либӧ мӧд морт сылӧн тшӧктӧм серти да сылӧн нимсянь.
16. Мӧд пӧв Медальсӧ оз сетны. Медаль дубликатъяс оз сетсьыны.
17. Медальяс да на дорӧ эскӧданпасъяс лӧсьӧдӧмкӧд йитчӧм рӧскодсӧ сьӧмӧн могмӧдӧны Коми Республикаса республиканскӧй сьӧмкуд сьӧм тшӧт весьтӧ.


«КОМИ РЕСПУБЛИКАЛЫ 100 ВО»
Коми Республикалӧн юбилейлы сиӧм медаль
сетан пӧрадок да условиеяс дорӧ
СОДТӦД

(форма)

«КОМИ РЕСПУБЛИКАЛЫ 100 ВО»
Коми Республикалӧн юбилейлы 
сиӧм медаль сетӧм йылысь
ХОДАТАЙСТВО

	1.
	Награда сетӧм вылӧ вӧзъян мортлӧн
ов, ним, вич (эм кӧ) 
	


	2.
	Чужан кадпас (во, тӧлысь, лун)
	

	3.
	Пасъян инлӧн инпас
	

	

	4.
	Чин, уджаланін 
	

	
	
	(тырвыйӧ, дженьдӧдтӧг, 


	организациялысь тыр ним индӧмӧн)


	

	5.
	Ӧтувъя уджалан стаж
	
	5.1. Отрасльын уджалан стаж
	

	
	
	
	
	

	6.
	Наградаяс, ошкӧмъяс
	

	
	
	(награда сетан, ошкан восӧ индӧмӧн)

	

	

	7.
	Бырӧдтӧм либӧ вештытӧм судимосьтлӧн эмлун
	

	8.
	Вештытӧм дисциплинарнӧя мыждӧмлӧн эмлун
	

	9.
	Торъя заслугаяс дженьыда опишитӧм
	

	

	

	

	

	



	Организацияӧн юрнуӧдысь
организациялысь ним индӧмӧн
	
	
	
	

	 
	
	(кырымпас)
	
	(ов, инициалъяс)



	20
	
	вося
	
	«
	
	» лун

	
	
	
	
	
	П.М.



Пасйӧд: 
Кандидат йылысь став юӧрсӧ колӧ меститны А4 формата ӧти лист бок вылӧ.

ВЫНСЬӦДӦМА
Коми Республикаса Юралысьлӧн
2020 во вӧльгым тӧлысь 5 лунся 120 №-а Индӧдӧн
(2 №-а содтӧд)

«КОМИ РЕСПУБЛИКАЛЫ 100 ВО»
Коми Республикалӧн юбилейлы сиӧм медальлӧн
ОБРАЗЕЦ ДА ОПИШИТӦМ

І. «КОМИ РЕСПУБЛИКАЛЫ 100 ВО»
Коми Республикалӧн юбилейлы сиӧм медальлӧн образец 
[image: ][image: ]
ІІ. «КОМИ РЕСПУБЛИКАЛЫ 100 ВО»
Коми Республикалӧн юбилейлы сиӧм медальлӧн опишитӧм

«КОМИ РЕСПУБЛИКАЛЫ 100 ВО» Коми Республикалӧн юбилейлы сиӧм медальыс гӧгрӧс, диаметрыс 32 мм, кытш пыр йитӧма тасыскӧд, сылӧн эм банладор да гугладор. 
Банладорас серпасалӧма Россия Федерацияса канму канпаслӧн юкӧн – кык юра кутшлӧн юкӧн, кодлӧн бордйыс шевгӧдӧма вывланьӧ, мый вылын меститчӧма Коми Республикаса канму канпас, а увдорас меститчӧ «РЕСПУБЛИКА КОМИ» гижӧда чикыль лента.
Медальлӧн гугладорын шӧрас меститчӧ «100 лет» гижӧд, гӧгӧрыс – лавр увъясысь юркытш. 
Медальыс пыс да кытш отсӧгӧн йитчӧ фигурнӧй планкаа веськыд пельӧса тас дорӧ. Тассӧ эжӧма куим рӧма шӧвк муарӧвӧй лентаӧн Коми Республикаса Канму дӧрапас рӧм серти. Таслӧн вылыс юкӧнас серпасалӧма национальнӧй орнаментлысь элемент, кодӧс шуӧны «Шонді», увдорас – лаврлӧн «зарни» увъяс, кодъяс гартчанінас артмӧдӧны ӧтувтысь кытш.
Крепитчӧ безопаснӧй булавкаӧн. 
Быд пас упакуйтӧма бархатӧн эжӧм футлярӧ.


ВЫНСЬӦДӦМА
Коми Республикаса Юралысьлӧн
2020 во вӧльгым тӧлысь 5 лунся 120 №-а Индӧдӧн
(3 №-а содтӧд)

«КОМИ РЕСПУБЛИКАЛЫ 100 ВО»
Коми Республикалӧн юбилейлы сиӧм медаль дорӧ эскӧданпаслӧн
ОБРАЗЕЦ

1. Эскӧданпаслӧн банладор
(16 см x 10,5 см ыджда, рӧм – пемыдгӧрд, 
гижӧдыс да Коми Республикаса канму канпасыс зарни рӧма) 
[image: ]
2. Эскӧданпаслӧн пытшкӧсса шуйга да веськыд бокъяс
[image: ]

